
11, సెప్టెంబర్ 2026, శుక్రవారం భారత్ సమాచార్

పోచంపాడ్ కేవీ సబ్‌స్టే షన్‌లో లోడ్ పరిస్థితిపై అధికారుల పరిశీలన

భారత్ సమాచార్, నిజామాబాద్ జిల్లా: మెండోరా మండలం

పోచంపాడ్‌లోని 132/33 కేవీ సబ్‌స్టే షన్‌ను నిజామాబాద్

సర్కిల్ ఎస్ఈ ఆపరేషన్స్ రాజేశ్వర్ రావు శుక్రవారం

క్షేత్రస్థా యిలో పరిశీలించారు. వినియోగదారులకు

నాణ్యమైన, నమ్మకమైన విద్యుత్ సరఫరా అందించేందుకు

ముందస్తు చర్యలు చేపట్టే లక్ష్యంతో ఈ పరిశీలన

నిర్వహించారు. ట్రాన్స్‌కో డీఈ/ఓఅండ్‌ఎం, ఏఈఈ/లైన్స్

అధికారులతో కలిసి సబ్‌స్టే షన్‌లోని విద్యుత్ సరఫరా

వ్యవస్థ ను పరిశీలించారు.

ఈ సందర్భంగా వివిధ ఫీడర్లలో ప్రస్తుతం ఉన్న లోడ్ పరిస్థి తి,

విద్యుత్ సరఫరా తీరు, పీక్ లోడ్ సమయంలో ఎదురయ్యే

సమస్యలు తదితర అంశాలను అధికారులు సమీక్షించారు.

విద్యుత్ డిమాండ్‌కు అనుగుణంగా సరఫరాలో ఎలాంటి

అంతరాయాలు ఏర్పడకుండా అవసరమైన ముందస్తు

చర్యలు చేపట్టాలని సూచించారు. సబ్‌స్టే షన్ల పనితీరు,

విద్యుత్ లైన్లు , ట్రాన్స్‌ఫార్మర్లు , ఇతర పరికరాలపై నిరంతర

పర్యవేక్షణ కొనసాగించాలని అధికారులకు సూచనలు

చేశారు.

వినియోగదారులకు నిరంతరాయంగా నాణ్యమైన విద్యుత్

అందించేందుకు ట్రాన్స్‌కో, డిస్కం అధికారులు

సమన్వయంతో పనిచేయాలని రాజేశ్వర్ రావు

సూచించారు. పెరుగుతున్న విద్యుత్ డిమాండ్‌ను దృష్టిలో

ఉంచుకుని సరఫరా వ్యవస్థ పై ముందుగానే దృష్టి

సారించాలని అన్నారు. లోడ్ పెరిగే సమయంలో సాంకేతిక

సమస్యలు తలెత్తకుండా అవసరమైన నిర్వహణ చర్యలు

చేపట్టాలని, విద్యుత్ పరికరాల పనితీరును ఎప్పటికప్పుడు

పరిశీలించాలని పేర్కొన్నారు.

విద్యుత్ సరఫరాలో అంతరాయాలను తగ్గిం చి
వినియోగదారులకు మెరుగైన సేవలు అందించేందుకు శాఖ

తరఫున చర్యలు కొనసాగుతున్నాయని అధికారులు

తెలిపారు. ఈ పరిశీలనలో ఆర్మూర్ డీఈ ఆపరేషన్స్

పెర్కిట్‌తో పాటు అన్ని సబ్‌డివిజన్లకు చెందిన ఏఈలు

పాల్గొన్నారు. సబ్‌స్టే షన్‌లోని లోడ్ పరిస్థి తి, సరఫరా వ్యవస్థ

పనితీరును అధికారులు క్షుణ్ణంగా పరిశీలించి భవిష్యత్
అవసరాలకు అనుగుణంగా తీసుకోవాల్సిన చర్యలపై

చర్చిం చారు.

